
· Artigo 8º da Lei Orgánica 8/1985 (LODE). 
· Artigo 27º do Real Decreto 732/1995 (Dereitos e Deberes dos Alumnos, BOE). 
· Disposición adicional primeira (parágrafo 5º) que modifica a Lei Orgánica 8/1985 (LOE).

MATIZACIÓNS
En ningún caso se menciona o dereito de folga dos estudantes. Sempre se fai alusión ao dereito de reunión e ao de amosar as súas discrepancias coas decisións de carácter educativo que lles afecten.

LIMITACIÓNS NA PARTICIPACIÓN
Tal e como se fai constar na disposición adicional primeira da LOE, quedan excluídos de poder adoptar decisións colectivas de inasistencia ás clases os alumnos de 1º e 2º de ESO, con independencia de que presenten autorizacións (que non contarían con ningún valor ao ser nulas de pleno dereito).

PROCEDEMENTO QUE SE DEBE SEGUIR 
Os alumnos teñen dereito a manifestar a súa discrepancia respecto das decisións educativas que lles afecten. Cando a discrepancia revista carácter colectivo, terá que ser canalizada a través dos seus representantes. Para que a inasistencia a clase non sexa obxecto de sanción nin teña efectos no rendemento académico deberán cumprirse os seguintes requisitos:
1. Existencia dunha convocatoria oficial realizada por órganos recoñecidos de representación dos alumnos. 
2. Os convocantes (sindicatos, asociacións, etc.) informarán da convocatoria á Dirección do centro con, polo menos, UNHA SEMANA de antelación á data fixada para a súa realización, e solicitarán autorización para proceder a informar ao alumnado e para o establecemento do día e hora para reunir á Xunta de Delegados. 
3. Informarase á Asemblea-Xunta de Delegados das causas e reivindicacións da convocatoria.
4. Os Delegados trasladarán esa información aos respectivos grupos de alumnos. Para estes efectos, realizarase unha votación en cada aula co fin de coñecer o grao de apoio por parte do alumnado.
5. En impreso oficial (que se proporcionará por parte do centro), elaborarase unha relación nominal do alumnado que se adhire á convocatoria. Esta lista deberá entregarse na Xefatura de Estudos cun mínimo de 2 días de antelación á celebración da convocatoria.
6. As faltas que se ocasionen por este concepto figurarán no boletín de notas como non xustificadas, se fose o caso, por adhesión á convocatoria. 
7. Os alumnos que non se sumen á convocatoria de inasistencia teñen o dereito e o deber de acudir a clase. 
8. Se o motivo da discrepancia ten relación con algún problema interno do CPI, para que a inasistencia a clase non sexa obxecto de sanción nin teña efectos no rendemento académico, deberá procurarse previamente a súa solución mediante o diálogo dos representantes dos alumnos coa Dirección. No caso de que o problema non se solucione, intentarase resolver este mediante unha reunión extraordinaria e vinculante do Consello Escolar. O Director deberá convocar a devandita reunión no prazo máximo de 10 días, sempre e cando as causas e reivindicacións non teñan relación con decisións que sexan de estrita competencia, responsabilidade e obriga de órganos ou membros específicos da comunidade educativa.

